
GJALDSKRÁ 
Hitaveitu Sauðárkróks. 

I KAFLI 

1. gr. 

Hitaveita Sauðárkróks selur afnot hitaorku úr hitaveitukerfum þeim, sem gerð hafa verið 

eða verða gerð í lögsagnarumdæmi Sauðárkróks og Skarðshrepps eftir þeim reglum, sem 
settar eru í gjaldskrá þessari sbr. reglugerð staðfesta 5. maí 1971 um hitaveitu og hitalagnir á 
Sauðárkróki. 

2. gr. 

Hitaveita Sauðárkróks lætur hverju húsi, sem er í sambandi við vatnsæðar hennar í té 
vatnsmagn, er ætla má að nægi til hitunar á húsinu. Hitaveitan lætur setja stillanlegan hemil 

fyrir hámarksrennsli til hvers upphitunarkerfis og miðast gjald hitaveitunnar fyrir selda orku við 

það hámark, sem hemillinn er stilltur á. Hitaveitan ræður gerð hemils og sér um viðhald og 
endurnýjun hans. 

3. gr. 

Einungis starfsmenn hitaveitunnar mega breyta stillingu innsiglaðra tengihluta. Hita- 
veitan breytir stillingu hemils eftir óskum húseiganda fyrir árið, sem hús hans er tengt við 

hitaveitukerfið, en síðan verður hemilsstillingu að jafnaði breytt einu sinni á ári og skal 
beiðni um breytingu komið á framfæri við hitaveituna fyrir 1. september ár hvert. Hámarks- 
stilling hemils gildir allt árið þótt orkunotkun verði minni hluta úr ári. Minnsta sala gegnum 
hemil skal vera 1 mínútulítri. Selt vatnsmagn standi ávallt á heilum eða hálfum mínútulítra. 

TI. KAFLI 
4. gr. 

Gjöld fyrir afnot af heita vatninu eru sem hér segir: 
Vatnsgjald kr. 980,30 á mánuði fyrir hvern mínútulítra í hámarksstillingu hemils. 

$. gr. 

Hitaveitugjöld skv. 4. gr. og 8. gr. verða krafin annan hvern mánuð og skulu þau 
greiðast til skrifstofu Sauðárkrókskaupstaðar. Gjalddagi er við framvísun reiknings eða 
tilkynningar um reikningsupphæð. Það eru vanskil, ef gjöldin eru ekki að fullu greidd innan 
10 daga frá gjalddaga. 

HI. KAFLI 
6. gr. 

Heimæðargjald Hitaveitu Sauðárkróks skal vera sem hér segir fyrir eina heimæð: 
Rúmmál húss Heimæðargjald 

(utanmál) 

400 - 2000" 97.870,00 kr. f.400 m' — 75,00 kr/m þar yfir 
2000 - 6000m 
6000 - 10000m 
Meira en 10000 m' 

221.732,00 kr. f. 2000 m'  69,00 kr/m' þar yfir 

492.122,00 kr. f.6000 m' 66,00 kr/m þar yfir 
740.942,00 kr. f. 10000 m' 47,00 kr/m' þar yfir L

R
 

Gjaldskrá þessi gildir í skipulögðum hverfum innan lögsagnarumdæmis Sauðárkróks- 

bæjar. Sé um óskipulagt svæði að ræða, eða aðstæður óvenjulegar, er heimilt að krefjast 
sérstaks aukagjalds af húsráðanda eða gera honum að greiða fyrir heimtaugina skv. kostnaði, 
en gera skal honum aðvart um það fyrirfram. 

7. gr. 

Gjöld samkvæmt 6. gr. eru miðuð við vísitölu byggingarkostnaðar. Er hitaveitunefnd 

heimilt að breyta þeim í samræmi við þær breytingar, sem á nefndri vísitölu verða, að 
fenginni staðfestingu iðnaðarráðuneytisins hverju sinni. 

IV. KAFLI 

8. gr. 

Þrátt fyrir ákvæði í 2. gr. er heimilt að selja heitt vatn til einstakra notenda skv. 
rúmmetramæli. Á þetta við um stærri notendur og þegar vatn er notað til annars en hús- 
hitunar. Hitaveitan setur upp slíka mæla, ef þurfa þykir og sér um viðhald og endurnýjun 
þeirra. 

Hjá notendum er kaupa vatn skv. rúmmetramæli er heimilt að innheimta mælaleigu. 
Gjald fyrir hvern rúmmetra vatns skal vera kr. 44,70. 

Mælaleiga fyrir hvern mánuð skal vera sem hér segir: 

Fyrir mæla %" kr. 410,00 pr. mán. 

Fyrir mæla 1" - 27" kr. (910,00 pr. mán. 

Fyrir mæla 3" og stærri kr. 1.850,00 pr. mán. 

9. gr. 
Öll gjöld samkv. gjaldskrá þessari má taka fjárnámi á kostnað gjaldanda. 

10. gr. 
Hitaveita Sauðárkróks hefur rétt til að loka aðrennsli heita vatnsins að húsi eða íbúð 

notanda, sem vanrækir að greiða hitaveitugjöld. Fyrirætlun um lokun ber að tilkynna með 

þriggja daga fyrirvara. 

Allan kostnað við lokun og opnun á ný greiðir sá, sem í vanskilum er. Gjaldið skal vera 
það sama og fyrir 2 mínútulítra á mánuði skv. 4. gr. í hvert skipti. 

Eftirlitsmanni Hitaveitu Sauðárkróks skal hvenær sem er frjáls aðgangur að öllum hita- 
kerfum, sem tengd eru við hitaveituna. Er húseiganda skylt að hlíta tafarlaust fyrirmælum 
hans um viðgerð á bilunum og sérhverjum ráðstöfunum til varnar gegn misnotkun á heita 
vatninu. 

Við gjaldskrána bætist virðisaukaskattur samkvæmt lögum og reglum á hverjum tíma.

Gjaldskrá þessi, sem samþykkt er af bæjarstjórn Sauðárkróks, staðfestist hér með sam- 

kvæmt orkulögum nr. 58 29. apríl 1967, til að taka gildi 10. apríl 1997 og birtist til eftir- 
breytni öllum sem hlut eiga að máli. Jafnframt er úr gildi felld eldri gjaldskrá sama efnis nr. 
396, 9. júlí 1996. 

Iðnaðarráðuneytinu, 8. apríl 1997. 

F. h.r. 

Sveinn Þorgrímsson. 

Steinunn Bjarman. 

24. mars 1997 Nr. 222 

AUGLÝSING 
um breytingu á aðalskipulagi Hafnarfjarðar 1980-2000, 

Hvaleyrarholt/Hvaleyrarhraun. 

Samkvæmt ósk bæjarstjórnar Hafnarfjarðarbæjar hefur skipulagsstjórn ríkisins þann 
22. janúar 1997 staðfest breytingu á aðalskipulagi Hafnarfjarðar 1980-2000 frá 8. desember 
1982 ásamt síðari breytingum, sbr. 3. og 4. mgr. 19. gr. skipulagslaga nr. 19/1964. 

Breytingin felst í því að hringtengd safngata, Miklaholt, er felld niður og íbúðarsvæði 
minnkað, þannig að íbúðum er fækkað úr 200 í 77. Einnig er gert ráð fyrir smáhýsum til 
útleigu fyrir ferðamenn og merkt er opið svæði til sérstakra nota. 

Bæjarstjórn Hafnarfjarðarbæjar hefur lýst því yfir, að hún taki að sér að bæta það tjón, 
er einstakir aðilar kunna að verða fyrir við breytinguna. 

Umhverfisráðuneytinu, 24. mars 1997. 

F hr. 
Magnús Jóhannesson. 

Ingimar Sigurðsson. 

20. mars 1997 Nr. 223 

AUGLÝSING 
um breytingu á aðalskipulagi Aðaldælahrepps. 

Samkvæmt ósk sveitarstjórnar Aðaldælahrepps hefur skipulagsstjórn ríkisins þann 18. 

desember 1996 staðfest breytingu á aðalskipulagi Aðaldælahrepps, þ. e. staðfestum yfirlits- 
uppdrætti Hafralækjarhverfis frá 25. nóvember 1991, sbr. 3. og 4. mgr. 19. gr. skipulagslaga 
nr. 19/1964. 

Breytingin felst í því að tveimur íbúðarhúsalóðum er breytt í leikskólalóð og fallið er 
frá því að setja leikskóla á svæði vestan Víðigerðis. 

Sveitarstjórn Aðaldælahrepps hefur lýst því yfir, að hún taki að sér að bæta það tjón, 
er einstakir aðilar kunna að verða fyrir við breytinguna. 

Umhverfisráðuneytinu, 20. mars 1997. 

Fh.r. 

Magnús Jóhannesson. 
Ingimar Sigurðsson.


